
A.L.273 tal-2018

ATT DWAR L-IMPIEGI U R-RELAZZJONIJIET 
INDUSTRIJALI 

(KAP. 452)

Regolamenti tal-2018 li jemendaw ir-Regolamenti 
dwar Ħarsien tal-Impiegi fit-Trasferiment ta’ Negozju

BIS-SAĦĦA tas-setgħat mogħtija bl-artikolu 48(2) tal-Att dwar
l-Impiegi Relazzjonijiet Industrijali, il-Ministru għal Affarijiet
Ewropej u Ugwaljanza għamlet dawn ir-regolamenti li ġejjin:

Titolu.

L.S. 452.85

1. It-titolu ta’ dawn ir-regolamenti huwa Regolamenti tal-
2018 li jemendaw ir-Regolamenti dwar Ħarsien tal-Impiegi fit-
Trasferiment ta’ Negozju u dawn ir-regolamenti għandhom jinqraw u
jinftiehmu ħaġa waħda mar-Regolamenti dwar Ħarsien tal-Impiegi fit-
Trasferiment ta’ Negozju, hawn isfel imsejjħa "ir-regolamenti
prinċipali".

Jemenda 
regolament 2 
tar-regolamenti 
prinċipali. 

2. Fis-subregolament (1) tar-regolament (2) tar-regolamenti
prinċipali:

(a) minnufih wara t-tifsira ta’ "Att", għandha tidħol it-tifsira li
ġejja: 

" "ażjenda" tfisser entità li twettaq attivitajiet ekonomiċi
kemm jekk l-attività hija ċentrali jew anċillari kemm jekk le, u
kemm jekk qed topera għall-profitt kemm jekk le.".

(b) fit-tifsira "trasferiment", il-kliem "u għandu jinkludi bidla
fil-forniment ta’ servizz skont dawn ir-regolamenti" għandhom
jitħassru; 

(ċ) fit-tifsira "min jirċievi t-trasferiment", il-kliem "li jinkludi
bidla fil-forniment tas-servizz," għandhom jitħassru; u 

(d) fit-tifsira ta’ "min jittrasferixxi", il-kliem "li jinkludi bidla
fil-forniment tas-servizz," għandu jitħassar.  

Jemenda 
regolament 3 
tar-regolamenti 
prinċipali. 

3. Is-subregolament (1) tar-regolament 3 tar-regolamenti
prinċipali għandu jiġi sostitwit b’dan li ġej - 

"3. (1) L-artikolu 38 tal-Att u dawn ir-regolamenti
għandhom japplikaw fil-każ ta’: 

(a) trasferiment ta’ ażjenda, negozju, jew parti

minn ażjenda jew negozju lill-prinċipal ieħor b’riżultat ta’
trasferiment legali jew merger;

(b) bidla fil-forniment ta’ servizz;

(ċ) trasferiment ta’ bastiment tal-baħar li huwa
parti minn trasferiment ta' ażjenda, negozju jew parti minn
ażjenda jew negozju fis-sens ta’ dan ir-regolament
sakemm:

(i) min jirċievi t-trasferiment għandu jkun
jinsab, jew l-ażjenda, in-negozju, jew parti minn
ażjenda jew negozju ttrasferiti jibqgħu f’Malta:

(ii) l-oġġett tat-trasferiment ma jikkonsistix
esklużżivament minn bastiment tal-baħar wieħed jew
aktar:

Iżda fil-każijiet kontemplati fil-paragrafi (a) u (b)
hawn fuq, l-ażjenda, in-negozju jew parti mill-ażjenda jew
negozju li se jkunu trasferiti ikunu preżenti f’Malta:

Iżda wkoll, fil-każijiet kollha kontemplati fil-
paragrafi (a), (b) u (ċ) hawn fuq, għandu ikun hemm
trasferiment biss jekk l-entità ekonomika żżomm l-identità
tagħha, bl-objettiv li twettaq attività ekonomika.". 

Jemenda 
regolament 4 
tar-regolamenti 
prinċipali. 

4. Fil-proviso tar-regolament 4 tar-regolamenti prinċipali, il-
kliem "skont liema tiġi l-ewwel.", għandhom jiġu sostitwiti bil-kliem
"skont liema tiġi l-ewwel:" u minnufih wara għandu jiżdied il-proviso
ġdid kif ġej: 

"Iżda wkoll matul kwalunkwe tip ta’ negozjati li jwasslu
għal każ ta’ trasferiment ta’ ażjenda skont dawn ir-regolamenti,
il-kundizzjonijiet tal-impieg tal-impjegati affettwati ma
għandhomx jiinbidlu.". 

